უკიდურეს სიღარიბეში მყოფი, სოციალურად დაუცველი იმ ბავშვიანი ოჯახებისათვის, რომელთაც დასაქმების შემთხვევაში ჰქონდათ სოციალური დახმარების დაკარგვის შიში, მათთვის მეტი სარგებლის გაცემისა და სტაბილურობის მხარდაჭერის მიზნით შეიცვალა ოჯახების სოციალურ-ეკონომიკური მდგომარეობის შეფასების მეთოდოლოგია და ის ორიენტირებულია ბავშვებისა და ბავშვიანი ოჯახების საჭიროებებზე.  
2019 წლის 1 იანვრიდან გაიზარდა ბავშვის ბენეფიტი და განისაზღვრა 50 ლარით, ნაცვლად 10 ლარისა თვეში, რამაც ჯამურად შეადგინა 70 000 000 ლარი.	Comment by Nato Chapidze: ინგლისურ ვერსიაში წერია 70 000, თათია გვარამაძის მონაცემებით ამ მიზნით წელიწადში გამოყოფილია  70 000 000
2019 წლის ივნისის მდგომარეობით 155 400 ბავშვზე მეტმა  მიიღო დამატებითი სარგებელი. 
სოციალურად დაუცველი ოჯახების მონაცემთა ერთიან ბაზაში რეგისტრირებული ოჯახები, რომელთა სარეიტინგო ქულა არ აღემატება 100 001-ს და იღებენ ფულად დახმარებას, ოჯახის წევრის დასაქმების შემთხვევაში,  არ შეუწყდება საარსებო შემწეობა მომდევნო 12 თვის მანძილზე, ხოლო ბავშვისთვის განკუთვნილი სარგებელი არ შუწყდება 24 თვის განმავლობაში.  
2019 წელს „სოციალური რეაბილიტაციისა და ბავშვზე ზრუნვის სახელმწიფო პროგრამის“ ბიუჯეტი, რომელიც ითვალისწინებს სოციალურად დაუცველი ოჯახებისა და ბავშვების მხარდამჭერ მომსახურებებს, 2018 წელთან შედარებით გაიზარდა 27%-ით (28 200 000 ლარიდან 35 890 000 ლარამდე).
გაიზარდა სერვისების რაოდენობა და გეოგრაფიული ხელმისაწვდომობა. კერძოდ, შეზღუდული შესაძლებლობის, განვითარების დარღვევის ან ასეთი რისკის მქონე ბავშვებისათვის ადრეული განვითარების ქვეპროგრამის ფარგლებში არსებული მომსახურებების რაოდენობა გაიზარდა 20-დან 30-მდე, ბავშვთა რეაბილიტაცია/აბილიტაციის სერვისების რაოდენობა გაიზარდა 24-დან 29-მდე, ხოლო დღის ცენტრების რაოდენობა 55-დან 59-მდე. 
სახელმწიფო ზრუნვის სერვისებში გაიზარდა ჯანმრთელობის პრობლემების მქონე ბავშვების დაფინანსება, მინდობით აღზრდასა და მცირე საოჯახო ტიპის სახლებში, ასევე დღის ცენტრებისა და სათემო სერვისებში. ჯანმრთელობის პრობლემების მქონე ბავშვების მინდობით აღზრდის სერვისის დაფინანსება განისაზღვრა 900 ლარით, ნაცვლად 600 ლარისა, ხოლო მცირე საოჯახო ტიპის სახლში დღიური დაფინანსება გაიზარდა 20 ლარიდან 30 ლარამდე, შეზღუდული შესაძლებლობების სტატუსის მქონე პირებისა და ბავშვებისათვის დღის ცენტრის მომსახურების დაფინანსება გაიზარდა 230 ლარიდან 290 ლარამდე თვეში, ხოლო შშმ პირთა საოჯახო ტიპის დამოუკიდებელი ცხოვრების ხელშემწყობი მომსახურებით უზრუნველყოფის კომპონენტის შემთხვევში 16 ლარიდან 30 ლარამდე. 
[bookmark: _GoBack]საქართველოს მთავრობა გეგმავს გააგრძელოს პოლიტიკისა და პროგრამების გაძლიერება და განვითარება მოსახლეობის მოწყვლადი კატეგორიისათვის, მათ შორის ბავშვებისათვის. შესაბამისად, ბავშვთა კეთილდღეობისა და დაცვის სისტემის გაძლიერების მიზნით ქვეყენაში მთავრობის დადგენილებით (2019 წლის 15 მარტის N560) შეიქმნა საკოორდინაციო მექანიზმი (საბჭო) და დამტკიცდა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანებით (№ 01-134/ო 8 აპრილი 2019 წელი). საკოორდინაციო საბჭო აერთიანებს შესაბამის აღმასრულებელი და საკანონმდებლო ხელისუფლების წარმომადგენლებს, სახალხო დამცველის აპარატს, საერთაშორისო და არასამთავრობო ორგანიზაციებს, პროფესიულ კავშირებსა და რელიგიურ ორგანიზაციებს. საბჭოს ფარგლებში კოორდინირებულად მოხდება სფეროს პოლიტიკისა და შესაბამისი პროგრამების განვითარება და გადაჭრება ქვეყნის წინაშე არსებული გამოწვევები.

